
  
   

 
 
 

Republika e Kosovës 
Republika Kosova/ Republic of Kosovo 

Këshilli Prokurorial i Kosovës/ Tužilački Savet Kosova/Kosovo Prosecutorial Council 

 

Këshilli Prokurorial i Kosovës, duke u bazuar  ne nenin 110 paragrafi 2 të Kushtetutës 
së Republikës së Kosovës, nenit 7 paragrafi 1 nënpargrafit 1.6, nenit 20 dhe 21 të Ligjit 
Nr.06/L-056 për Këshillin Prokurorial të Kosovës, nenit 24 të Ligjit Nr.08/L-167 për 
Prokurorin e Shtetit dhe nenit 12 të Rregullores Nr. 02/2022 për Rekrutimin, 
Provimin, Emërimin dhe Riemërimin e Prokurorëve të Shtetit si dhe Vendimin 
KPK/Nr.46, të datës 15 janar 2024, shpall: 
 

KONKURS PUBLIK 
PËR REKRUTIMIN E NJËZETETETË (28) KANDIDATËVE PËR PROKUROR TË 
SHTETIT NË PROKURORITË THEMELORE TË REPUBLIKËS SË KOSOVËS, PREJ 
TË CILAVE KATËR (4) POZITA JANË TË REZERVUARA PËR KOMUNITETIN 
SERB 

 
KOMPETENCAT DHE PËRGJEGJESITË E PROKURORËVE TË SHTETIT 
 

Kompetencat dhe përgjegjësitë e prokurorëve përfshijnë: 
 

1. Ushtrimin e funksioneve prokuroriale në mënyrë të pavarur, të drejtë, objektive 

dhe të paanshme dhe të sigurohen që të gjithë personat trajtohen në mënyrë të 

barabartë para ligjit;  

2. Zbatimin e standardeve më të larta të kujdesit gjatë kryerjes së funksioneve 

zyrtare;  

3. Sjellje të ndershme dhe profesionale si në jetën personale ashtu edhe profesionale 

dhe bazuar në legjislacionin në fuqi dhe kodin e etikës profesionale; 

4. Ruajtjen e nderit dhe dinjitetit të Prokurorit të Shtetit; 

5. Mbrojtjen e të drejtave ligjore të viktimave, dëshmitarëve, dhe të pandehurve;  

6. Ndërmarrjen e veprimeve të nevojshme juridike për zbulimin e veprave penale 

dhe të autorëve të krimit si dhe hetimin dhe ndjekjen me kohë të veprave penale;  

7. Marrjen e vendimeve mbi inicimin, vazhdimin apo ndërprerjen e procedurës 

penale ndaj personave të dyshuar apo të akuzuar për kryerjen e veprave penale; 

8. Ngritjen e aktakuzave dhe përfaqësimin e tyre para gjykatës;  

9. Ushtrimin e mjeteve të rregullta dhe të jashtëzakonshme juridike kundër 

vendimeve gjyqësore;  

10. Bashkëpunimin me policinë, gjykatat dhe institucionet e tjera;  

11. Ndërmarrjen e të gjitha veprimeve të tjera të përcaktuara me ligj 

 



  

KRITERET E KËRKUARA LIGJORE 
 
Neni 24 i Ligjit NR. 08/L-167 për Prokurorin e Shtetit parasheh kushtet e 
përgjithshme: 
 
 24.1 Kandidati për emërim për prokuror të shtetit, duhet t’i plotësojnë këto kushte:  
 

1. Të jetë shtetas i Republikës së Kosovës; 

2. Të ketë diplomën e fakultetit juridik të vlefshëm në Kosovë; 

3. Të ketë të kryer provimin e jurisprudencës të pranuar sipas ligjit të aplikueshëm 
në Kosovë;  

4. Të ketë reputacion të lartë profesional dhe integritet personal;  

5. Të mos jetë i dënuar për vepër penale, përveç veprave penale të kryera nga 
pakujdesia;  

6. Të ketë së paku tre (3) vite përvojë pune profesionale në fushën juridike, pas 
diplomimit; 

7. Të ketë kaluar provimin për prokuror, në pajtim me kushtet dhe procedurat e 
përcaktuara me rregullore të veçantë të miratuar nga Këshilli;  

8. Të mos ketë aktakuzë të ngritur, përjashtimisht atyre të ngritura për vepra penale 
të kryera nga pakujdesia. 

  
24.2 Për qëllime të këtij neni përvoja në fushën juridike përfshinë përvojën në çështje 
juridike në institucionet dhe organizatat vendore dhe ndërkombëtare, përvojën si 
noter dhe përmbarues privat. 
 

DOKUMENTET E NEVOJSHME 
 

Në pajtim me nenin 13 të Rregullores 02/2022 për Rekrutimin, Provimi, Emërimi dhe 
Riemërimin e Prokuroreve të Shtetit, kandidati duhet të dorëzojë/bashkëngjesë 
dokumentet si më poshtë: 
 

1. Aplikacionin e plotësuar me të dhënat e kërkuara; 

2. Certifikata e shtetësisë së Republikës së Kosovës; 

3. Diplomën e Fakultetit Juridik të vlefshme në Republikës e Kosovës; 

4. Certifikatën e Provimit të Jurispodencës të pranuar sipas Ligjit të aplikueshëm në 

Republikën e Kosovës; 

5. Certifikatën nga evidenca penale lëshuar nga gjykata dhe 

6. Dëshminë mbi përvojën e punës në fushën juridike; 

7. Informatat e siguruara nga punëdhënësi për së paku tre (3) vjet të përvojës 

profesionale në fushën juridike, të cilat përfshijnë, por nuk kufizohen në 

përshkrimin e detyrave të punës, performancën profesionale, masat disiplinore 

dhe çështjet e tjera që konsiderohen relevante për procesin, të shoqëruara edhe me 

dokumente mbështetëse për vlerësimin e integritetit personal dhe aftësive 

profesionale, siç parashihen me këtë rregullore dhe dispozitat e ligjeve të 

aplikueshme. 

8. Kandidati mund të dorëzojë edhe publikime profesionale apo akademike dhe 

informata për pjesëmarrje në trajnime. 

 



  

 
MËNYRA E APLIKIMIT 
 
Kandidatët mund të aplikojnë në formë fizike, përmes postës së rregullt, postës 
elektronike (e-mail) si dhe aplikimit online (aplikacioni elektronik). 
 
Kandidatet mund të aplikojnë në formë fizike ose përmes postës së rregullt, duke 
shkarkuar dhe plotësuar formularin e aplikimit nga faqja zyrtare www.prokuroria-
rks.org. Formulari i aplikimit (aplikacioni) së bashku me dokumentet mbështetëse të 
përcaktuara me konkurs (të vërtetuara), dorëzohen në Zyrën për Verifikim 
Prokurorial, në adresën Rr.Luan Haradinaj, objekti i Prokurorit të Shtetit, Prishtinë. 
 
Kandidatet të cilët aplikojnë në formë elektronike (email), formularin e aplikimit 
(aplikacionin) dhe dokumentet e përcaktuara me konkurs, të skanuara mund të i 
dërgojnë në adresën info.kpk@rks-psh.org. 
 
Ndërsa, kandidatet të cilët aplikojnë përmes aplikacionit elektronik (online) mund të 
qasen përmes link-ut të veçantë të cilët do të vendosen në faqen zyrtare të Këshillit 
Prokurorial të Kosovës ose direkt në link-un si në vijim: 
 
 

Klikoni këtu për tu ridrejtuar te platforma online 
 
 

Për informacione për mënyrën e regjistrimit dhe aplikimit online, ju mund të 
shkarkoni DORACAKUN nga platforma online. 
 
 

 
NJOFTIM I RËNDËSISHËM PËR KANDIDATËT 

 
 
Neni 13 paragrafi 6 i Rregullores Nr.02/2022 për Rekrutimin, Provimin, Emërimin 
dhe Riemërimin e Prokuroreve të Shtetit, përcakton se procesit të rekrutimit kanë të 
drejtë t’i nënshtrohen vetëm kandidatet e regjistruar në Këshill, në afatin e paraparë 
në konkurs për aplikim dhe dokumentacion të kompletuar. Ndërsa, kandidatët të cilët 
nuk kanë aplikuar brenda afatit të paraparë me konkurs, si dhe ata të cilët kanë 
aplikuar në afat, por nuk e kanë dorëzuar dokumentacionin e kompletuar sipas 
kritereve dhe kërkesave të konkursit, nuk do të merren parasysh. 
 
Afati për dorëzimin e aplikacionit është pesëmbëdhjetë (15) ditë nga publikimi i 
konkursit, gjegjësisht nga 22.01.2024 deri me 06.02.2024. 

